
31 de MAIO - DÍA MUNDIAL SEN TABACO 

 

 

 

O 31 de maio de cada ano, a Organización Mundial da Saúde (OMS) celebra o día 
Mundial sen Tabaco, co fin de resaltar os riscos asociados ao tabaquismo; tanto para a 
saúde, como noutros ámbitos e avogar por políticas eficaces para reducir o seu 
consumo, sobre todo entre a xente máis nova. 

O tabaco causa 8 millóns de mortes anuais no mundo, máis de 50.000 en España. No 
momento que actualmente estamos a vivir, debe aumentar a nosa conciencia persoal e 
social sobre a importancia da saúde pública, sendo o tabaco un dos seus principais 
inimigos. A evidencia científica, publicada ao longo deste ano, demostra que as persoas 
fumadoras teñen máis probabilidade de desenvolver unha enfermidade severa coa 
Covid-19, que as persoas que non consomen tabaco. Polo que neste período, resulta 
máis importante se cabe promover políticas que favorezan o abandono do consumo do 
tabaco e a prevención do inicio de dito consumo na xuventude, loitando así contra a 
epidemia do tabaquismo.  

Nesta liña, a OMS centra o Día Mundial Sen Tabaco deste ano 2021, na promoción do 
abandono do seu consumo, utilizando como lema: 

“COMPROMÉTETE A DEIXAR O TABACO AO LONGO DA COVID-19” 

Intentando, deste xeito, acadar varios obxectivos: 
- Crear contornas máis saudables que favorezan o abandono do consumo do tabaco. 
- Aumentar o acceso a servizos de cesación do consumo. 
- Crear conciencia sobre as tácticas das industrias tabaqueiras. 
- Capacitar ás persoas consumidoras para que intenten deixar de fumar. 

Seguindo as indicacións da OMS, dende o Proxecto de prevención das condutas adictivas 
de Cuntis, Barro, Campo Lameiro, Moraña e Portas, quérese animar a todas as persoas 
fumadoras a intentar abandonar o consumo de tabaco, poñendo á súa disposición 
materiais para facilitar o seu abandono e asesoramento psicolóxico gratuíto; ademais 
de recordar que, dende xaneiro de 2020, as persoas fumadoras dispoñen de varios  
tratamentos farmacolóxicos gratuítos para facilitar o abandono do seu consumo. 
Contacto equipo prevención: prevenciondrogodependencias@concellodecuntis.es 
                                                         986595922/prevenciondrogodependencias2020.blogspot.com 
Finalmente, apélase á responsabilidade da poboación en xeral e, particularmente dos 
estancos e hostalería; recordando  que está prohibida a venda, subministro e 
distribución de tabaco a menores de 18 anos (Lei 42/2010, do 30 de decembro, pola que se modifica a 

Lei 28/2005, do 26 de decembro, de medidas sanitarias fronte ó tabaquismo e reguladora da venda, do  subministro, 

do consumo e da publicidade dos produtos do tabaco).remprométete hoy a dejarlo y 
firma la promesa 


